
Hd. 281. Nefndarálit

um frv. til laga um forðagæslu.

Frá meiri hluta landbúnaðarnefndar.

Með frv. þessu er ætlast til, að forðagæslulögin sje atnumin. Á það að 
vera endurbætt útgáfa laganna, en hefir mistekist.

Helstu breytingarnar eru þessar;
1. Sýslunefndir í stað hreppsbúa kjósi forðagæslumenn.
2. 5 kr. i stað alt að 2 kr. fái þeir á dag, meðan þeir eru i skoðun.
3. Engu föstu formi sje fylgt um skýrslugerð og mat á heyjum.
4. Engar reglugerðir á að semja.

Álit meiri hlutans á þessum breytingum er á þessa leið:
1. óvist að nokkur bót sje að þvi, að sýslunefndir kjósi mennina. Hættara 

við óánægju yfir gerðum þeirra, og óviðfeldið, að kjósendur i hreppunum 
fái ekki að kjósa þá.

2. Ekki hægt að segja, að 5 kr. kaup á dag sje i raun og veru of hátt, en 
ekki er ráðlegt að hækka dagkaup svo, án samþykkis hreppsbúa eða 
hreppsneinda. Þessi breyting mundi gera lögin enn þá óvinsælli en þau, 
er nú gilda.

3. Alveg nauðsynlegt að ákveðnar reglur sje settar í lögin og reglugerðir um 
mat á fóðurbirgðum og ásetning. í ástæðum fyrir frv. stendur, að mönn- 
unum verði að gefa sem frjálsastar hendur, og ekki megi binda þá við 



form, er sje sambljóða fyrir landið alt, því að ástæður sje mismunandi 
hjer og þar. Þetta sýnir best, að flutningsmenn hafa ekki aflað sjer þekk- 
ingar á málinu. Sú regla að mæla alt hey í ten.m., meta það siðan í 
forðamálum og áætla svo gjafatíma búpenings á hverjum bæ eflir stað- 
háttum o. fl., á alstaðar við. Nú mælist hey á bæ svo og svo margirten- 
ingsmetrar. Segjum að forðamál heys sje 33,5 kg. Nú metur skoðunarmað- 
ur, hvað mörg forðamál sje óhætt að gera ten.m. heys, eftir gerð þess og 
gæðum, margfaldar svo ten.m. töluna með forðamálatölunni. Koma þá út 
forðamál. Svo áætlar skoðunarmaður, hvað kýr, hestar og sauðfje standi 
lengi inni að vetrinum á hverjum bæ, mismunandi með hesta og sauðfje 
eftir útbeit og veðráttu; er þá auðfundið, hvað gripir þurfa mörgforðamál 
fóðurs þann vikufjölda, sem innistöðutími er. áætlaður. Til er tafla um þetta 
í 28. árg. Búnaðarritsins 1914 bls. 273. Segjum að fje stæði inni 20 vikur 
i Norður-Múlasýslu, en 8 í Rangárvallasýslu. Fóðurforðann er jafnauðvelt 
að reikna á báðum stöðum eftir sömu reglunni. Kosturinn við þessa að- 
ferð er sá, að skoðunarmaðurinn verður að gegna starfi sinu með alúð og 
samviskusemi; aular geta ekki metið heyin á þennan hátt og vilja ekki gera 
það. Sæmilega greinda og reikningsfæra menn verður þvi að kjósa. Menn 
eru með þessu neyddir til að mynda sjer sjálfstæða skoðun, bygða á máli 
og mati á heybirgðum manna. Verður þvi samkvæmni í matinu og á- 
setningnum og skýrslugerðin samræm um land alt. Og þá verður eitt- 
hvað á skýrslunum að græða.

4. Af því að örðugt er að koma öllu því inn í lögin, sem taka þarf fram 
um forðagæslu, er rjett að til sje reglugerðir i hverri sýslu, er nánar á- 
kveða störf og skyldur forðagæslumanna.

Andróður manna gegn lögunum er bygður á misskilningi. Lögin eru 
góð með dálitlum viðauka. Öánægjan hverfur smátt og smátt, þegar menn fara 
að skilja þessa nýju aðferð og þreifa á, hvað gott getur af því leitt, að atbug- 
nlir skoðunarmenn rannsaki heybirgðirnar og láti uppi álit sitt á þvi, hversu 
vel menn eru undir veturinn búnir. Ekki er ráð, nema í tíma sje tekið. 
Handahófsmat á heyjum tekst misjafnlega.

Meiri hlutinn ber fram sjerstakt frumvarp um breytingar á forðagæslu- 
lögunum, en leggur til, að þetta frv. sje felt.

Alþingi, 3. ágúst 1917.

